
(Brouhaha) (Brouhaha) Exposé

Jo.

Mme Martine Hansen (CSV) | Den Avis vum Staats-
rot war nach net do, ass nach net do. Mir hate keng
Zait, Amendementer ze maachen.

Une voix | De Mikro ass net un.
Mme Martine Hansen (CSV) | En ass un.
(Brouhaha)

M. Mars Di Bartolomeo, Président de séance | Jo. Jo,
da misste mer ...

Une voix | Dir musst d'Fro nach eng Kéier stellen.

M. Mars Di Bartolomeo, Président de séance | Da
misste mer gegeebenefalls ofstémmen. Well fir elo ze
zielen ...

Da géife mer de Vote électronique maachen iwwert
den Ordre du jour, esou wéi dat sech passt.

Une voix | Jo.

M. Mars Di Bartolomeo, Président de séance | Well
et ass eng Propos vun der Conférence des Présidents,
déi selbstverstandlech vum Plenum muss ugeholl
ginn. Well hei e Vott verlaangt gétt an ech net esou
genee kann detektéieren, wien dann elo wéini an
der Majoritéit ass, maache mer de Vote électronique.
Sinn eis Leit prett fir de Vote électronique?

(Brouhaha)

Also, wie fir den Ordre du jour ass, wéi d'Conférence
des Présidents e proposéiert huet, stémmt mat Jo, a
wie mat den Explikatiounen, déi mer kritt hunn, net
d'accord ass, stémmt mat Nee. Kénne mer de Vott
lancéiere wannechgelift?

Plusieurs voix | Jo.
(Interruption)
M. Mars Di Bartolomeo, Président de séance | Jo.

M. Gilles Roth (CSV) | D'Reglement vun der Cham-
ber léisst jo guer net méi zou, dass dat Gesetz kann en
Donneschdeg gestémmt ginn. Anscheinend ass nach
kee Rapport do.

(Brouhaha)

Den Avis vum Conseil d'Etat soll den Owend kommen.
Muer kénnt da fréistens e Rapport, an en Donnesch-
deg soll dat Gesetz gestémmt ginn. Dat geet guer net
no eisem Reglement. An d'Conférence des Présidents,
wou ech selwer Member sinn, déi huet en Ordre du
jour fixéiert, wou déi Rapporte sollten en temps utile
do sinn. Mir kénne jo net en Ordre du jour arrétéieren,
dee géint d'Chambersreglement geet.

M. Mars Di Bartolomeo, Président de séance | Mir
kénnen ... Madamm Lorsché.

Mme Josée Lorsché (déi gréng) | Also, mir sinn awer
net an engem neien Zenario hei, Har Roth. Mir hunn
an der Lescht immens oft de commun accord gesot:
,Kommt, mir stémmen dat Gesetz nach, mir brauchen
et, et ass wichteg!” A mir bleiwen der Meenung, also
meng Fraktioun op alle Fall, dass mer hei e gutt Ge-
setz brauchen, a mer wéllen alles maachen, fir et och
nach ze kréien. Mir hu Covidgesetzer oft an deem do
Zenario gestémmt, mir hunn de Mueren nach den
Avis vun de Staatsbeamten, den Accord salarial, uge-
holl, de Rapport. Mir hu ganz vill Delaien net esou ap-
plizéiert, a grad an désem Gesetz soll et dann ...

M. Mars Di Bartolomeo, Président de séance | Ier
ech dem Michel Wolter d'Wuert ginn, wollt ech vidicht
eng Propos maachen, wou mer eis kéinten alleguer
erémfannen. Mir géifen den Ordre du jour unhuelen,
mat der Klammer bei désem Projet, an deen dann op
den Ordre du jour huelen, wann e prett ass.

Wann e prett ass, dann huele meren ...
(Interruption)

Jo, mee mir hunn och, souwdit wéi ech gesinn, nach
ni en Text gehat, deen een Dag ...

(Brouhaha)

Jo, d'Covidgesetzer, do war och normalerweis e klen-
gen Delai dertéschent.

Also, ech wollt déi Propos maachen, dat ass eng Pro-
pos vu mir. An dat mécht iwwerhaapt keng Schwie-
regkeet. Wann ndmlech dann de Projet prett ass, da
kénnt jo d'Demande, fir dee Projet op den Ordre du
jour ze huelen, an da gétt et eng Ofstémmung. An da
sinn déi eng Leit vldicht derfir an déi aner sinn der-
géint, mee dann ass dat eng kloer Decisioun.

Ech wéll hei net eng Kampfofstémmung, vu dass
et souwisou schonn eng animéiert Woch gétt, zum
Ordre du jour kréien. Also proposéieren ech Iech dat,
an den Har Benoy huet et jo selwer gesot: Entweeder
mir packen dat énner gudde Konditiounen, da maa-
che mer dat esou, oder mir packen et net, jo, dann
ass et esou, da maache mer d’Klammer definitiv zou!

Sidd Der mat ddr Propos ...?
Hdr Wolter.

M. Michel Wolter (CSV) | Et deet mer leed, datt ech
d'Debaten elo nach eng Minutt ophalen, mee ech si
strictement net domadder d'accord, datt eng normal,
onuerdentlech gefouert parlamentaresch Aarbecht,
esou wéj dat dés Woch de Fall ass an déser Chamber,
verglach gétt mat Gesetzer, déi mer am Kader vum
Covid gestémmt hunn. Dat eent ass eng Pandemie ge-
wiescht, wou et drém gaangen ass ze kucken, fir séier
ze resiméieren. An dat, wat dé Woch geschitt, dat
ass en Hon fir d'Chamber, well a quasi kengem Projet,
deen um Ordre du jour vun déser Woch steet, déi nor-
mal parlamentaresch Aarbecht normal gemaach ginn
ass! An dofir verwieren ech mech dergéint, ...

(Interrruptions)

An enger ganzer Rei ass et net de Fall, an enger gan-
zer Rei ass et net de Fall! An dofir verwieren ech mech
eigentlech dergéint, dass hei eng Noutsituatioun an
enger Pandemie verglach gétt mat engem normale
parlamentareschen Zoustand.

Plusieurs voix | Tres bien!

M. Mars Di Bartolomeo, Président de séance | Dir
hutt jo net meng Ausso viséiert zu der Analys vun de
Covidgesetzer, do ginn ech dervun aus.

Sidd Der dermat d'accord, dass mer dat esou géife
maachen? Mir huelen den Ordre du jour vun der
Chamber mat der Klammer un, a wann déi Klammer
opgeet, komme mer nach eng Kéier drop zréck, an
dann huele mer eng Decisioun hei am Haus.

Sidd Der domat d'accord?
(Assentiment)

Déerf ech och déi selwecht Fro hei stellen? Sidd Der
mat ddr Approche d'accord?

(Assentiment)
Da soen ech Iech Merci do derfir.

4. Dépdt d'une proposition de loi par M.
Fernand Kartheiser

An ech hunn eng weider Wuertmeldung, mee net
zum Ordre du jour. Mee den Hdr Kartheiser freet, fir
eng Proposition de loi kénnen ze deponéieren. Har
Kartheiser, Dir hutt d'Wuert.

M. Fernand Kartheiser (ADR), auteur | Jo, villmools
merci, Har President. Dir Dammen an dir Hdren, déi
Proposition de loi, déi ech Iech haut wéll virstellen,
do geet et ém Logementspolitick. En Zoufall, datt och
grad den zoustdnnege Minister bei eis ass.

An zwar geet et do ém déi Notioun vun der Résidence
secondaire. Wéi mer wéssen, plangt d'Regierung
d’Aféierung vun enger ganzer Rei vun neie Steieren,
dorénner och eng Leerstandssteier fir Wunnengen,
déi net — a mir musse kucken, wat am Gesetz steet -,
mee op jidde Fall dann net reegelméisseg benotzt
ginn. An eise Souci ass et, fir enger Tatsaach Rech-
nung ze droen, ndmlech, datt ganz vill Leit awer méi
Plazen hunn, déi se benotzen.

Do si Leit, déi hunn zum Beispill e Weekendhaus,
oder am Fall vu Familles recomposées gétt et och
emol méi Plazen, déi reegelméisseg benotzt ginn. An
eise Souci ass, datt déi Plazen net als eidel Wunnenge
consideréiert ginn. Dofir wollte mer dat am Gesetz
preziséieren, wat eng Résidence secondaire ass an
och de Statut fiscal, fir datt déi Leit net op eemol kon-
frontéiert si mat deenen awer konfiskatoresche Steie-
ren, déi do viséiert sinn.

En zweeten Objet vun déser Proposition de loi ass
eng Prezisioun am Interessi vun de Proprietdren, datt
se eng rechtlech Basis hunn, fir gewuer ze ginn, wien
an hirem Bien immobilier ugemellt ass. Dat ass e Pro-
blem, dee mer relativ vill am Land hunn, datt zwar
zum Beispill e Bien a Locatioun gi gétt, mee awer en
fin de compte de Proprietdr schlussendlech net ka
kontrolléieren, wien alles do ugemellt ass.

Do gétt et eng Rei vun Abusen, déi geschéien a ver-
schiddene Gemengen, an dofir ass dat och, mengen
ech, an eisem Interessi gewiescht. Op jidde Fall wollte
mir dat, fir dat kloerzestellen, wat elo d’'Rechter vum
Proprietdr sinn iwwer e Bien, deen hien a Locatioun
gétt.

An deem Sénn, Har President, wollt ech Iech dat hei
iwwerreechen. Merci.

8278 - Proposition de loi du 18 juillet 2023 concernant la
résidence secondaire

M. Mars Di Bartolomeo, Président de séance | Merci.
Une voix | Trés bien!

M. Mars Di Bartolomeo, Président de séance | Da
géife mer zu eisem Ordre du jour iwwergoen.

5. 8065 - Projet de loi complétant la loi
modifiée du 18 juillet 2018 sur la Police
grand-ducale par un article 43ter relatif a
I'utilisation de caméras-piétons par la Po-
lice grand-ducale dans I'exercice de ses
missions

Den éischte Punkt um Ordre du jour vun haut ass de
Projet de loi 8197 iwwert de Gebrauch vu sougenannte
,Bodycams” wdrend Polizeiasdtz. An d'Wuert huet di-
rekt d'Rapportrice, déi honorabel Madamm Stéphanie
Empain. Madamm Empain, Dir hutt d'Wuert.

Rapport de la Commission de la Sécurité intérieure et
de la Défense

Mme Stéphanie Empain (déi gréng), rapportrice |
Villmools merci, Har President. Ech si mer elo just grad
net sécher mat der Nummer vum Projet de loi. Et ass
den 8065.

M. Mars Di Bartolomeo, Président de séance | O,
jo, et deet mer leed, hei ass en Iertum geschitt. Et ass
selbstverstandlech den 8065. Dat war méiglecherweis
e Copy-Paste, mee ...



